Lan-eskaintzen erregistroa 2020ko martxoan

2020ko martxoan Euskal Autonomia Erkidegoko enplegu-bulegoetan erregistratutako lan-
eskaintzen kopurua 602 izan da, otsailean baino 403 gutxiago eta joan den urteko martxoan
baino 565 gutxiago. Egunean bataz bestez 30 eskaintza erregistratu dira, aurreko hilean baino
20 eskaintza gutxiago egunean. Covid-19a birusa eta Gobernuak, martxoaren 14ean, indarrean
jarri zuen alarma egoera, ezinbesteko gakoak dira hilabete honetako datuak aztertzeko.

e LURRALDE HISTORIKOAK

Kudeaketako Administrazio Unitatearen (KAU) lurralde historikoari erreparatuz, 2020ko mar-
txoan 104 lan-eskaintza erregistratu dira Araban, 205 Gipuzkoan eta 293 Bizkaian. Lan-
eskaintzen %48,7 Bizkaiko KAUetan erregistratu

dira, %34,1 Gipuzkoan eta %17,3 Araban. Eskaintzaren Lurralde Historikoa

Aurreko hilabetearekin alderatuz, Araban %32
murriztu dira eskaintzak (49 eskaintza gutxiago),
Bizkaian %38,6 (184 eskaintza gutxiago) eta Gipuz-
koan, azkenik, jaitsiera %45,3koa izan da (170 es-
kaintza gutxiago).

Aurreko urteko hilabete berberarekin alderatuz,
Araban 71 eskaintza gutxiago erregistratu dira,
%40,6ko murrizketa. Bizkaian eta Gipuzkoan, ere, eskaintza kopurua murriztu egin da, %46,2
lehen kasuan (252 eskaintza gutxiago) eta %54,1 Gipuzkoan (- 242 eskaintza).

e LAN-ESKAINTZAKO LANBIDEA

Bost lanbide-profilek biltzen dituzte EAEn erregistratutako lan-eskaintza gehienak. Zerbitzue-
tan 120 eskaintza erregistratu dira (%19,9ko pisua); zientziako teknikarien profilak jarraitzen
dio (117 eskaintza, %19,4ko pisua). Laguntzako teknikarien, industriako eta ez-kualifikatuen
lanbide-profilek ere pisu nabarmena dute erregistratutako lan-eskaintzetan; 103, 87 eta 77
eskaintza erregistratu dira, hurrenez- hurren. Lan-eskaintza gutxien erregistratu diren profilak
lehen sektorea (8) eta zuzendariak izan dira (4).

Aurreko hilabeteko datuekin alderatuz, eskaintza guztiak murriztu dira. Kopuru absolutu eta
erlatiboetan gehien murriztu diren eskaintzak industria profilekoak izan dira (105 eskaintza
gutxiago, %54,7ko murrizketa).

Urte arteko saldoari erreparatuz ere, profil guztiak murriztu dira. Gehien murriztu direnak,
kopuru absolutuetan, zerbitzuetako eskaintzak izan dira (127 eskaintza gutxiago, %51,4ko mu-
rrizketa). Kopuru erlatiboetan, bilakaera okerrena industria profileko eskaintzek izan dute;
%57,8ko murrizketa eta 119 eskaintza gutxiago.

e KONTRATU MOTA

Erregistratutako lan-eskaintzen %12,6k kontratu mugagabea eskaini dute; %84,6k, aldi-

baterakoa, eta, gainontzeko %1ek, merkataritzakoa. Balio absolutuetan, kontratu mugagabeen

eskaintzak 76 izan dira, 71 gutxiago aurreko hila-
betearekin alderatuz, %48,3ko murrizketa. Aldi
baterako kontratuak eskaini dituzten eskaintzak
327 gutxiago izan dira: 520 eskaintza guztira. Ko-
puru erlatiboetan murrizketa % 38,6koa da. Azke-
nik, merkataritzako kontratuen 6 eskaintza izan
dira martxoan, aurreko hilean baino 5 gutxiago.

Urte arteko saldoari dagokionez, kontratu muga-
gabeen 73 eskaintza gutxiago erregistratu dira
(%49ko murrizketa); aldi baterako kontratuen
eskaintzak ere murriztu egin dira (490 eskaintza

Eskainitako kontratu mota

Merkataritzakoa
1,0%

gutxiago, -%48,5) ,eta, azkenik, merkataritzako kontratuen kopurua 2 eskaintzatan murriztu

da.

e ESKATUTAKO ESPERIENTZIA-DENBORA

2020ko martxoan erregistratutako lan-

eskaintzen %70,6k (425 eskaintza) O tik 6 3:
urte

hilabetera arteko esperientzia minimoa eska- ;5o

tzen dute. Eskaintzen %14,3k (86) esperien-
tzia-denbora luzeagoa eskatzen du, 6 hiletik
12ra artekoa. Portzentaia txikiagoak dituzte
esperientzia-denbora luzeagoak eskatzen
dituzten eskaintzek; 3 urtetik 5 urtera eska-
tzen dutenek, hain zuzen; %2,5ekoa (15 es-
kaintza) eta 5 urte baino gutxiago eskatzen

dutenek %0,2koa (eskaintza bakarra).

Hilabete arteko eboluzioari dagokionez, es-

Eskatutako esperientzia denbora
minimoa i urte

aino
1-3 urte gehiago
12,5% 0,2%
6-12
hilabete

14,3%

kaintza mota guztiak murriztu dira. Gehien murriztu diren eskaintzak, balore absolutuetan, 0

eta 6 hilabete arteko esperientzia eskatzen dutenak izan dira (227 eskaintza gutxiago, %39ko

murrizketa). Balio erlatiboetan 5 urte baino gutxiagoko esperientzia eskatzen dutenak izan dira

jaitsiera handiena izan dutenak (-%75, 3 eskaintza gutxiago).

Urte arteko konparaketari dagokionez ere, eskaintza guztiak murriztu dira. Kasu honetan ere,

balio absolutuetan, 0 eta 6 hilabete arteko esperientzia eskatzen dutenak izan dira gehien jaitsi

direnak; 335 eskaintza gutxiago (%48ko murrizketa). 5 urte baino gutxiagoko esperientzia eska-

tzen dutenak, berriz, izan dira ere murrizketa haundiena jasan dutena balio erlatiboetan; %80

(4 eskaintza gutxiago).

e LANALDI MOTA

Analisiarekin hasi baino lehen, esan beha- Lanaldi mota

rra dago ez dutela erregistratutako eskain- .
. e | Idi Partziala
tza guztiek zehazten zein izango den lanaldi 22,9%
mota: soilik eskaintzen %16ek zehazten du

datu hori (602 eskaintzetatik 96). 96 eskain-

tza horietatik, 74 lanaldi osoa eskaintzen

dutenak izan dira, eta, gainontzeko 22ak 77,1%

lanaldi partziala eskaini dute.

Eboluzioari dagokionez, lanaldi osoko 40 eskaintza gutxiago erregistratu dira otsailarekin alde-
ratuz (% 35,1eko murrizketa). Lanaldi partzialeko eskaintzak 15 gutxiago izan dira (-%40,5).

Aurreko urteko hilabete berberarekin alderatuz, eboluzioa hurrengoa da: lanaldi osoko 78
eskaintza gutxiago izan dira (%51,3ko murrizketa); lanaldi partzialeko eskaintzen kasuan, 27
gutxiago erregistratu dira (%55,1eko murrizketa). Aztertutako hiru hilabeteetan (2020ko otsai-
la, 2019ko martxoa eta 2020ko martxoa), lanaldi partzialeko eskaintzen pisu handiena 2019ko
martxoan izan zen, %24,3ko pisuarekin, lanaldi mota zehazten duten eskaintza guztien artean.

e ALDI BATERAKO LANERAKO ENPRESAK (ABLE)

Erregistratutako eskaintzen %0,5 izan dira ABLEen bitartez kudeatu direnak, 602 eskaintzeta-
tik 3. Aurreko hilean 20 izan ziren eta 2019ko martxoan 16.

e ESKATUTAKO PRESTAKUNTZA MAILA

Adierazle honi buruzko datuak ere ez dira beti zehazten lan-eskaintzak erregistratzeko ordu-
an. Eskaintzen % 84,2k ez du zehazten zein den eskatutako prestakuntza maila minimoa: 602
eskaintzetatik 95ek soilik zehaztu dute.

95 eskaintza horietatik, 31k LHko prestakun- Eskatutako gutxieneko prestakuntza
tza maila eskatu dute; gehien eskatu den pres- maila

takuntza maila izan da. Horiei jarraiki, uniber-
tsitateko ikasketak eskatzen dituztenak daude,
30 eskaintza, hain zuzen ere. Azken lekuan,
batxilergoko ikasketak eskatzen dutenak dau-
de, erregistratutako 9 eskaintzekin, eta
%9,4ko pisua dute erregistratzeko orduan
adierazle hau zehaztu duten 95 eskaintzen
artean.

Eboluzioari dagokionez, egoera zein den kon-

tutan hartuta, esan beharra dago martxoan otsailean baino lan-eskaintza gutxiagotan zehaztu
dela prestakuntza maila (95 eskaintza martxoan; 153 otsailean), baina, hauen pisua eskaintza
guztien artean, haundiagoa izan da (%15,7 martxoan eta % 15,2 otsailean).

Hilabete arteko erlazioari erreparatuz, eskaintza mota guztiak murriztu dira. LH ikasketak es-
katzen dituztenak izan dira gehien murriztu direnak, 40 eskaintza gutxiago (%56,3ko murrizke-
ta).

2019ko martxoarekin alderatuz ere, eskaintza mota guztiak murriztu dira, noski. Gehien mu-
rriztu direnak, hemen ere, LHko ikasketak eskatzen dituztenak izan dira (50 eskaintza gutxiago,
%61,7ko jaitsiera).

e ESKAINTZAREN JARDUERA

EAEko enplegu-bulegoetan erregistratutako lan-eskaintzen kopuruari dagokionez, gehien na-
barmentzen den jarduera manufaktura industria izan da, eskaintzen % 14,8ko pisuarekin (89
eskaintza guztira). Garrantzitsua izan da ere merkataritza ere; %13,6ko pisua eta 82 eskaintza
izan ditu jarduera honek.

Aurreko hilari erreparatuz gero, gehien murriztu diren eskaintzak, balio absolutuetan, indus-
triakoak izan dira izan dira (92 eskaintza gutxiago, % 50,8ko murrizketa). Balio erlatiboetan,
aldiz, artistiko eta aisialdiko jarduerek jasan dute murrizketa haundiena (%82,3ko murrizketa,
14 eskaintza gutxiago). Bilakaera positiboa izan duten jarduera bakarrak informazioa eta osa-
sun arlokoak izan dira; 7 eta eskaintza 1 gehiago, hurrenez hurren.

Urte arteko saldoari erreparatuz, behera gehien egin dutenak, industria (-113 eskaintza
,%55,9ko murrizketa) eta merkataritzako eskaintzak izan dira ( 94 gutxiago, - %53,4). Azkenik,
hilabete arteko saldoan ez bezala, urte arteko konparaketan ez dago saldo positiboa izan duen
jarduerarik.

Eskaintzaren jarduera

Etxeak langile enplegatzaile gisa

Beste zerbitzuak

Artistikoak, jolaserakoak eta entretenimenduzkoak
Osasun jarduerak eta gizarte-zerbitzuak

Hezkuntza

Administrazio publikoa

Jarduera administratiboak

Profesionalak, zientifiko eta teknikoak

Higiezinen arloko jarduerak

Finantza eta aseguru jarduerak

Informazioa eta komunikazioa

Ostalaritza

Garraio eta biltegiratzea

Handizkako eta txikizkako merkataritza; konponketa
Eraikuntza

Ur-horniketa, handakinen kudeaketa

Argindar, gas, lurrun horniketa

Manufaktura industriak

Erauzketa industriak

Nekazaritza, abeltzaintza, basogintza, arrantza

